TAIEX RADIONICA O KORIŠTENJU INSTITUTA SPORAZUMA O PRIZNANJU KRIVICE
SARAJEVO, 15-16.4.2019. 
NACRT ZAKLJUČAKA

Sporazumi o krivici u BiH ne čine dio šire kaznene politike, a njihova upotreba se čini pretjerano diskrecionom, naročito u predmetima korupcije, organizovanog kriminala i drugim predmetima teškog kriminala. 
Trenutni zakonodavni okvir ne sadrži efektivne garancije kojima bi se osiguralo da se, prilikom korištenja sporazuma o priznanju krivice unutar tužilaštava i od strane sudova u Bosni i Hercegovini (BiH) ublaže rizici moguće povrede temeljnih ljudskih prava. 
Samo formalistički pristup preispitivanju sporazuma, bez detaljnog ocjenjivanja dokaza kao i interesa svih stranaka u postupku (oštećeni, žrtve, država) nije u skladu sa principima pravičnog sudskog postupka i  može imati negativan uticaj na rezultate koji se nastoje postići sporazumom. Stoga je neophodno poduzeti slijedeće aktivnosti: 
· Sudovi, tužilaštva i branioci treba da obrate posebnu pažnju na predočene dokaze prilikom razmatranja sporazuma.

· Kratkoročno, Stalna komisija za efikasnost tužilaštava odnosno Visoko sudsko i tužilačko vijeće BiH će, na osnovu analize međunarodnih i evropskih standarda kao i najboljih praksi u zemljama članicama Evropske unije iz ove oblasti donijeti smjernice koje bi pokrenule proces koordiniranog usvajanja obavezujućih uputstava od strane glavnih tužilaca. 

· [bookmark: _GoBack]Ova uputstva, koja moraju biti međusobno usklađena će između ostalog definisati kako uspješnije pregovarati, precizirati oblik i sadržaj sporazuma kao i utvrditi način izračunavanja predložene sankcije unutar zakonskih granica,  a sve u cilju unapređenja postojećih obvezujućih uputstava na sva 4 nivoa u BiH i osiguravanja transparentnosti sporazuma, pogotovo putem bilježenja svih koraka u procesu sporazumijevanja.

· U konačnici, postojeći pravni okvir – relevantne odredbe u zakonima o krivičnom postupku u BiH se mora izmijeniti i dopuniti na način da se unaprijede uslovi koji regulišu korištenje sporazuma o priznanju krivice (npr. rok za predlaganje sporazuma, odustanak od sporazuma, rok za razmatranje sporazuma, tok ročišta za razmatranje sporazuma, javnost ročišta, preciziranje vrste krivičnih djela povodom kojih se može sklopiti sporazum – prema preporukama Peer Review izvještaja iz 2017.g o predmetima korupcije i organizovanog kriminala, oduzimanje imovinske koristi itd.). Ove izmjene i dopune moraju biti harmonizovane između sva četiri zakona o krivičnom postupku u BIH. 

· Prilikom izrade gore navedenih smjernica i odgovarajućih uputstava, te zakonskih izmjena i dopuna potrebno je uzeti u obzir sadržaj Rezolucije Parlamentarne Skupštine Vijeća Evrope br. 2245 iz oktobra 2018. godine, a koja definiše minimum garancija za sisteme sklapanja sporazuma o priznanju krivice u krivičnim postupcima (vidjeti priloženi Aneks).

· Potrebno je da, u skladu sa gore navedenim unapređenjima pravnog okvira Centri za obuku sudija i tužilaca (CEST) vrše sistemske programe edukacije o primjeni sporazuma o priznanju krivice, tokom cijelog postupka. U tom pogledu, CEST-ovi su pozvani da uspostave saradnju sa trenutnim projektima EU u ovoj oblasti. 

· Neophodno je da se u koordinaciji Stalnih komisija za efikasnost sudova, odnosno tužilaštava pri VSTV uspostavi pojačan sistem redovnog praćenja i kontrole primjene sporazuma o priznanju krivice od strane sudova i tužilaštava. Takav sistem praćenja mora biti u skladu sa gore pomenutim inoviranim smjernicama/instrukcijama i Rezolucijom Parlamentarne skupštine Vijeća Evrope (tačke 8.8 i 8.10). 





